
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪০
পূর্ব্ববঙ্গ গীতিকা



 কাঁহারও কাহারও মতে চট্টগ্রামের নিজামপুর গ্রাম এই নিজামের নামের
সহিত সংস্রবযুক্ত। দ্বাদশ আউলিয়ার স্থান বলিয়া চট্টগ্রাম ধর্ম্মপ্রাণ মুসলমানদিগের চক্ষে পরম পবিত্র তীর্থ। প্রসিদ্ধ চৈনিক পরিব্রাজক ইবন বাটুটা পীর বদরের দরগা দেখিবার জন্য চট্টগ্রামে আগমন করেন।

 সেখ ফরিদের সহিত নিজামের সাক্ষাৎ ও সাধুসংসর্গে নিজামের পরিবর্ত্তন অনেকটা কৃত্তিবাসী রামায়ণের রত্নাকরের উপাখ্যানের অনুরূপ। ব্রহ্মা ও নারদের প্রভাবে দস্যু রত্নাকর মহর্ষি বাল্মীকিতে পরিণত হইয়াছিলেন, কৃত্তিবাসপ্রদত্ত এই বর্ণনা হইতে কিয়দংশ উদ্ধৃত করিয়া পালাগানের কয়েকটি পঙ্ক্তির সহিত তুলনা করিতেছি।




(১) পুনঃ বলিলেন পাপ কর কার লাগি।

তোমার এ পাতকের কেহ আছে ভাগী॥

মুনি বলে আমি যত লয়ে যাই ধন।

মাতা পিতা পত্নী আমি খাই চারিজন॥

যেবা কিছু বেচি কিনি খাই চারিজনে।

আমার পাপের ভাগী সকলে এক্ষণে॥

শুনিয়া হাসিয়া ব্রহ্মা কহিলেন তবে।

তোমার পাপের ভাগী তারা কেন হবে॥

করিয়াছ যত পাপ আপনার কায়।

আপনি করিলে পাপ আপনার দায়॥



কৃত্তিবাসী রামায়ণ, আদিকাণ্ড









(২) ফকির কহিল তুমি কর এক কাম॥

ঘরে তোমার মা জননী স্তিরী পুত্ত্র আছে।

এই টাকা লইয়া তুমি যাও তারার কাছে॥

রুজি করিয়াছ টাকা অনেক মানুষ কাড়ি।

মাডিদি বানাইয়ে শরীল শেষে হৈব মাডি॥

ডাকাতি না করিও যে বুলি তোমার স্তরে।

এবে হন্তে ভালা হৈয়া থাক নিজের ঘরে॥

		 এই পাতা শেষ সম্পাদিত হয়েছে ১৬:৫৫টার সময়, ১৯ জুন ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

